
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri. 

Imm .02 Siulittaasup nalunaarutaa.  

 

Aningaasaqarnermut tunngasut 

Imm. 03 Balance-t.  

 

Suliassat nalinginnaasut 

Imm. 04 Ilaasortanut isummerfigititassatut siunnersuut: Innuttaasut 

ataatsimiisinneqarnissaat  

Imm. 05    Peqatigiiffik “Salliligaq” aningaasanik taperneqarnissaanik qinnuteqaataa. 

 

Imm.06 Paasissutissiissutit 

1. Inuussutissarsiutit pillugit isumasioqatigiinnerup imaqarniliornera pillugu 

2. Ilagiit sinniisaannut allakkat 

3. Attaveqarnermut angallannermullu naalakkersuisumut allakkt 

4. Aalisarnermut naalakkersuisumut allakkat  

5. Atuarfiup siulersuisuisa ataatsimiinnerannit imaqarniliaq 

6. Nunaqarfimmi aqutsisut 14. Januar 2016 ataatsimiinneranni imaqarniliaq  

7. Allaffiup pisortaata nalunaarutaa qaammat Januar 2016. 

 

Imm. 07   Tamalaat. 

Ataatsimiinneq aallartippoq nal: 13:00 
 
Peqataasut: 

Atassut 
 
Tønnes Kreutzmann 
Albrichtine Lynge 
 
Siumut 
 
Barnabas Larsen 
 
Nalunaaruteqarlutik peqataanngitsut: 
 
Nalunaaruteqaratik peqataanngitsut 

Imm. 01 Oqaluuserisassat akuersissutigineri 

Aalajangiineq  
 
Peqatigiiffik “Salliligaq” qinnuteqaataa imm.05-tut ilanngullugu akuersissutigineqarpoq. 

Imm. 02 Siulittaasup nalunaarutai. 

Ilanngussaq 1. 
Siulittaasup nalunaarutai. 

 

Aalajangiineq   

Aalisartunik ataatsimeeqateqarsimaneq ilaasortamik Barnabas Larsen-mit nalunaarutigineqarpoq. 

 
Siulittaasup nalunaarutai tusaatissatut tiguneqarput. 

Imm. 03 Balance-t. 

Maleruagassatigut tunngavissat. 

Karseqarnermut ilanngussaq 1. 
Balance-t. 
Karseqarnikkut Qeqqata Kommunia-ta maleruagassaa. 

Ilanngussaq 
 

13.Januar 2016 ataatsimiinnermi aalajangigaq ukiup naanerani balance ilanngunneqarpoq. 
 
Innersuussut 

Innersuussutigineqarpoq ilaasortanit tusaatitut tiguneqassasut. 
 
 
Aalajangiineq  

2015-mi atuinngitsoorneq uggornarpoq atunngitsuukkat allatigut atorneqarsinnaagaluarpata. 
Qinikkatut pisinnaatitaaffik S.1 Konto-miit konto-mut nuussisinnaaneq 
eqquteqqissinnaasariaqarpoq.  
Siulittaasutut Politikkikkut oqariartuutit allaganngorlugit aqutsisoqatigiinnut 
ingerlateqqinneqassapput. 

Imm. 04   Ilaasortanut isummerfigititassatut siunnersuut – Innuttaasunut ataatsimiisit-

sisoqarnissaa pillugu aalajangiiffigisassaq. 
 
J.nr:  
 
Tunuliaqutaq: 
 
Oqaluuserisassanngortitsisoq nunaqarfimmi aqutsisut siulittaasua Tønnes Kreutzmann. 
Ataatsimiinnermi ilaasortanit pisariaqartinneqassappat innuttaasunut ataatsimiisitsinissaq ulluler-
lugulu suut sammineqarsinnaanerinik eqqartuilluni aalajangersaasoqarnissaa siulittaasumit kissaati-
gineqarpoq.  
 
Pissutsit atuuttut: 
 
Ukiuni siuliini ileqquuvoq sulianik killiffissiorluni paasissutissiiutigalunilu innuttaasunut ataatsimii-
sitsisarneq. Suliaq ingerlasoq tassalu aasaanerani iliveqarfimmi toqusup ilivissaanik assaareertarsin-
naaneq pillugu ilagiit sinniisai allaffigineqarnikuupput innuttaasunut ataatsimiisitsinermi paasissu-
tissiisoqarluni ingerlatsisoqassappat bygdebestyrelsimiit peqataasoqarsinnaasoq. 
 
Allaffeqarfiup naliliinera: 
 
Ukiuni kingullerni bygdebestyrelsip innuttaasunut kiinnerluni ataatsimiisitsisarnera inussiffiungaat-
siartanngikkaluartoq taamaattoq takkuttunit iluarisimaarneqartarnera maluginiagassaavoq. 
 
Innersuussut 
 
Februarip naajartornerani sisamanngorneq kingulleq atorneqassasoq kiisalu ilagiit sinniisaat attavi-
geriarlugit allakkat pineqartut pillugit isumasioqatigiisitsinissaq ataatsimoorunneqassasoq. 
 
 
Aalajangiineq 
 
 
25.Februar 2016 ataatsimiittarfik periarfissarsiuunneqassaaq,ilagiit sinniisaat attavigineqassapput. 

Imm. 05    Peqatigiiffik “Salliligaq” aningaasanik taperneqarnissaanik qinnuteqaataa. 
 
Tunuliaqutaq: 
 
Peqatigiiffik “Salliligaq” allagaqarluni saaffiginnissutaa siulittaasumit Tønnes Kreutzmann-mit 
akuersissutigineqarpoq. 
 
Pissutsit atuuttut: 
 
Peqatigiiffik “Salliligaq” aallartinneqarpoq ulloq 25.Oktober 2015 taassumalu siunertarivaa: 
Pinaveersaartitsineq , susassaqartitsineq , Kultur-ikkut, qilaatersornikkut isiginnaartitsineq taakkulu 
saniatigut peqatigiiffik takutitsinissamut atorniarneqarsinnaalluni. 
Peqatigiiffinngornerata kingorna qaammatit sisamat ingerlanerani arfinileriarlutik 
aningaasannanniarsimapput takussutissanilli tunniutaqaratik. 
 
Aningaasaqarnikkut allaffissornikkullu kingunerisinnaasai. 
 
Aningaasaqarnikkut allaffissornikkullu kingunerisinnaasai: Aningaasaqarnikkut kingunerisinnasai 
Konto: 1820603501 –miit tapiiffigineqarsinnaaput. Ulloq 11.Februar 2016 imarivai: 110.000,00 
 
Innersuussut. 
 
Allaffeqarfiup innersuussutigaa, konto 1820603501-mit tapiiffigineqarnissaa 
akuersissutigineqassasoq. 
 
 
Aalajangiineq 
 
Qinnuteqaat akuerineqarpoq. 
 
Piumasarineqassaaq pilersaarutip naammassinerani nalunaarusiortoqassasoq,kiisalu 
nunaqqatigiinnut ammaasoqarnissaa kissaatigineqarluni. 

Imm. 06   Paasissutissiissutit / Ilisimatitsissutit 
 
Ilisimatitsissutit. 

1. Inuussutissarsiutit pillugit isumasioqatigiissimanerup imaqarniliornera pillugu 
2. Angallannermut naalakkersuisumut allakkat ammasut 
3. Aalisarnermut naalakkersuisumut allakkat 
4. Atuarfiup siulersuisuisa ataatsimiinnerannit imaqarniliaq 
5. Nunaqarfimmi aqutsisut 14. Januar 2016 ataatsimiinnerata imaqarniliornera 
6. Allaffiup pisortaata nalunaarutaa qaammat Januar 2016. 
7.  

 
Aalajangiineq  
 
 
Tusaatissatut tiguneqarput. 

Imm. 07 Tamalaat. 

Ataatsimiinneq naammasivoq.  Nal: 14:00  

